ԱՄՓՈՓԱԹԵՐԹ

«ՔԱՂԱՔԱՇԻՆՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ
ՆԱԽԱԳԾԻ 
	1. ՀՀ քաղաքաշինության, տեխնիկական և հրդեհային անվտանգության տեսչական մարմին

	17.03.2022թ.

	
	NՔՏՄ/11.04/3659-22

	 Ի պատասխան Ձեր N 01/18/2029-2022 գրության՝ քննարկման  ներկայացված ««Քաղաքաշինության մասին» օրենքում լրացումներ և փոփոխություններ կատարելու մասին»» ՀՀ օրենքի նախագծի վերաբերյալ Տեսչական մարմինն առաջարկություններ և դիտողություններ չունի։ 
	Ընդունվել է ի գիտություն:



	2. ՀՀ շրջակա միջավայրի նախարարություն

	18.03.2022թ.

	
	N1/04.6/3601-2022

	     Ի պատասխան Ձեր 2022 թվականի մարտի 11-ի N 01/18/2029 գրության հայտնում եմ, որ «Քաղաքաշինության մասին» օրենքում լրացումներ և փոփոխություններ կատարելու մասին» օրենքի նախագծի վերաբերյալ շրջակա միջավայրի նախարարությունն առաջարկություններ և առարկություններ չունի: 

	Ընդունվել է ի գիտություն:


	

	3. ՀՀ կադաստրի կոմիտե
	18.03.2022թ.

	
	NՍԹ/2639-2022

	         Ի պատասխան Ձեր 2022 թվականի մարտի 11-ի N 01/18/2029-2022 գրության՝ հայտնում ենք, որ ««Քաղաքաշինության մասին» օրենքում լրացումներ և փոփոխություններ կատարելու մասին» ՀՀ օրենքի նախագծի (այսուհետ՝ Նախագիծ) վերաբերյալ ունենք հետևյալ առաջարկությունը.

   Նախագծի 1-ին հոդվածում լրացնել հետևյալ բովանդակությամբ նոր՝ 24-րդ կետ՝ «24) սահմանում է բնակելի, հասարակական և արտադրական շենքերի և շինությունների՝ ըստ նպատակային (գործառնական) նշանակությունների դասակարգման ցանկը և դրանց փոփոխման կարգերը:»:


	 Ընդունվել է:
 Նախագծում կատարվել է համապատասխան լրացում:

	

	4. ՀՀ էկոնոմիկայի նախարարություն
	24.03.2022թ.

	
	N01/4363-2022

	     Ի պատասխան Ձեր ս․ թ․ մարտի 14-ի թիվ 01/18/2029-2022 գրության՝ ուսումնասիրելով ««Քաղաքաշինության մասին» օրենքում լրացումներ և փոփոխություններ կատարելու մասին» ՀՀ օրենքի նախագիծը, հայտնում ենք, որ ՀՀ էկոնոմիկայի նախարարությունն իր իրավասությունների շրջանակներում առարկություններ և առաջարկություններ չունի։

	Ընդունվել է ի գիտություն:


	

	5. ՀՀ ֆինանսների նախարարություն
	26.03.2022թ. 

	
	N01/11-1/5120-2022

	       ՀՀ ֆինանսների նախարարությունն ուսումնասիրել է ««Քաղաքաշինության մասին» Հայաստանի Հանրապետության օրենքում լրացումներ և փոփոխություններ կատարելու մասին» օրենքի նախագիծը և հայտնում է հետևյալը. 

 1. Նախագծի 1-ին հոդվածի համաձայն՝ կառավարությունը քաղաքաշինության բնագավառում

... )

11) հաստատում է ինքնակամ կառույցների օրինականացման, տնօրինման և քանդման (ապամոնտաժման) կարգերը: 

Նախագծի 4-րդ հոդվածի համաձայն՝ քաղաքաշինության կոմիտեն՝

... ) 

27) մշակում և Կառավարություն է ներկայացնում ինքնակամ կառույցների օրինականացման, տնօրինման և քանդման (ապամոնտաժման) կարգերը:

Նախագծի վերոգրյալ հոդվածներն անհրաժեշտ է խմբագրել՝ նկատի ունենալով, որ ՀՀ քաղաքացիական օրենսգրքի 188-րդ հոդվածի 1.1-րդ մասի համաձայն՝ ինքնակամ կառույցը չի կարող ճանաչվել օրինական և ենթակա է քանդման:  

2. Նախագծի 1-ին հոդվածի համաձայն՝ կառավարությունը քաղաքաշինության բնագավառում՝

... )

11) սահմանում է շինարարության ոլորտում գնագոյացման քաղաքականությունը, գնագոյացման նորմերի ու նորմատիվների կիրառման կարգը.

Նախագծի 4-րդ հոդվածի համաձայն՝ քաղաքաշինության կոմիտեն՝

... ) 

27) սահմանում է նոր շինարարության, գոյություն ունեցող շենքերի ու շինությունների հիմնանորոգման, վերակառուցման, վերականգնման, ուժեղացման, ընդլայնման, արդիականացման, վերազինման աշխատանքների արժեքի ձևավորման մեթոդաբանությունը (կարգը), գնագոյացման նորմատիվ փաստաթղթերի տեսակները:

Վերոգրյալի համատեքստում հարկ է պարզաբանել, թե ներկայում ՀՀ ֆինանսների նախարարության կողմից պետական կարիքների համար ձեռք բերվող ապրանքների, ծառայությունների և աշխատանքների գների ուսումնասիրությունն ու հրապարակումը ո՞ր մարմնի կողմից է նախատեսվում իրականացնել՝ ՀՀ քաղաքաշինության կոմիտեի, թե՞ ՀՀ ֆինանսների նախարարության:


	Ընդունվել է:
Ընդունվել է:

	

	6. Երևանի քաղաքապետարան

	05.04.2022թ

	
	N 01/56-2022

	        Ձեր 11.03.2022 թվականի h.01/18-2029-2022 գրությամբ ներկայացված          ««Քաղաքաշինության մասին» օրենքում լրացումներ և փոփոխություններ կատարելու մասին» օրենքի նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:


	

	   7. ՀՀ տարածքային կառավարման և ենթակառուցվածքների նախարարություն

	11.04.2022

	
	ԳՍ/14.1/8429-2022

	Ուսումնասիրելով ՀՀ քաղաքաշինության կոմիտեի կողմից ներկայացված «Քաղաքաշինության մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ նախագիծ) վերաբերյալ հայտնում ենք հետևյալը․ 
1․ Նախագծի 1-ին հոդվածով փոփոխվող «Քաղաքաշինության մասին» օրենքի 10-րդ հոդվածի 1-ին մասի 7-րդ կետով առաջարկվում է սահմանել, որ ՀՀ կառավարությունը հաստատում է միջպետական և հանրապետական նշանակության ընդհանուր օգտագործման պետական ավտոմոբիլային ճանապարհներին հարող տարածքների կազմակերպման ու տեղաբաշխման սխեմաների կարգերը, կառուցապատման նախագծերը ու դրանց կանոնակարգման միջոցառումները։ Նախագծի 5-րդ հոդվածով առաջարկվում է միջպետական և հանրապետական նշանակության ավտոմոբիլային ճանապարհներին հարող տարածքներն առանձնացնել որպես քաղաքաշինական գործունեության հատուկ կարգավորման օբյեկտներ։ Հաշվի առնելով, որ առաջարկվում է միջպետական և հանրապետական նշանակության ավտոմոբիլային ճանապարհներին հարող տարածքներն առանձնացնել  որպես քաղաքաշինական գործունեության հատուկ կարգավորման օբյեկտներ (գործող կարգավորմամբ արդեն իսկ առանձնացված են) և Նախագծի 6-րդ հոդվածով սահմանված է, որ ՀՀ կառավարությունը հաստատում է տվյալ տարածքներում քաղաքաշինական գործունեության իրականացման կարգը, ուստի անհրաժեշտ է առավել հստակ, որոշակի նշել  նախագծի 1-ին հոդվածով լրացվող «Քաղաքաշինության մասին» օրենքի 10-րդ հոդվածի 7-րդ կետով կարգավորվող հարաբերությունների բնույթը։ Կարծում ենք առավել նպատակահարմար է քաղաքաշինական գործունեությունը կարգավորել մեկ իրավական ակտով։ Գտնում ենք, որ անհրաժեշտ է նաև հստակեցնել՝ որպես քաղաքաշինական գործունեության հատուկ կարգավորման օբյեկտներ առանձնացված տարածքներում քաղաքաշինական գործունեության իրականացման կարգը մշակում  և ՀՀ կառավարության հաստատմանը ներկայացնում է Քաղաքաշինության կոմիտեն, թե համապատասխան իրավասու մարմինը։ 

«Ավտոմոբիլային ճանապարհների մասին» օրենքի 13-րդ հոդվածի 1-ին մասին համաձայն՝  ավտոմոբիլային ճանապարհներն ունեն օտարման շերտ, իսկ բնակավայրերից դուրս գտնվող վայրերում` նաև պաշտպանական գոտիներ, որի վրա քաղաքաշինական գործունեությունն իրականացվում է ճանապարհը տնօրինողների և երթևեկության անվտանգության ապահովման բնագավառի լիազոր մարմնի համաձայնությամբ (պաշտպանական գոտու չափերը տրված են նշված օրենքի նույն հոդվածի 2-րդ մասում)։ Ուստի առաջարկում ենք նախագծի 1-ին հոդվածով նախատեսվող 10-րդ հոդվածի 1-ին մասի 7-րդ կետում նշված «միջպետական և հանրապետական նշանակության ավտոմոբիլային ճանապարհներին հարող տարածքներ» հասկացությունը համապատասխանեցնել «Ավտոմոբիլային ճանապարհների մասին» օրենքում օգտագործվող հասկացություններին։

Միաժամանակ,  եթե վերը նշված կետերում «հարող տարածք» և «պաշտպանական գոտի» հասկացություններն ունեն նույն նշանակությունը, անհրաժեշտ է հաշվի առնել, որ Օրենքի 13-րդ հոդվածի 1-ին մասի համաձայն՝ բնակավայրերից դուրս միջպետական, հանրապետական, մարզային (տեղական) նշանակության ավտոմոբիլային ճանապարհները պաշտպանական գոտի չունեն, ուստի անհրաժեշտ է հստակեցնել՝ արդյո՞ք տվյալ տարածքները նույնպես առանձնացվում են որպես քաղաքաշինական գործունեության հատուկ կարգավորման օբյեկտներ, թե ոչ, ինչպես նաև ճանապարհ տնօրինողի իրավասությունները միջպետական, հանրապետական, մարզային (տեղական) նշանակության ավտոմոբիլային ճանապարհների բնակավայրերից դուրս իրականացվող քաղաքաշինական գործունեության նկատմամբ։

Միաժամանակ «Ավտոմոբիլային ճանապարհների մասին» օրենքով միջպետական, հանրապետական նշանակության ավտոմոբիլային ճանապարհների պաշտպանական գոտում քաղաքաշինական գործունեության հետ կապված պահանջները տարածվում են նաև մարզային (տեղական) նշանակության ավտոմոբիլային ճանապարհների նկատմամբ, ուստի անհրաժեշտ է դիտարկել  մարզային (տեղական) նշանակության ավտոմոբիլային ճանապարհների պաշտպանական գոտու սահմանները որպես քաղաքաշինական գործունեության հատուկ կարգավորման օբյեկտր տարածք առանձնացնելու հարցը։ 
2․ Նախագծի 1-ին հոդվածով լրացվող «Քաղաքաշինության մասին» օրենքի 10-րդ հոդվածի 17-րդ կետի համաձայն՝ ՀՀ կառավարությունը սահմանում է «քաղաքաշինության բնագավառի գործունեության տեսակների պատասխանատու մասնագետների հավաստագրման, թեստավորման  և տրամադրման կարգը», իսկ նույն հոդվածի 19-րդ կետով սահմանվում է, որ ՀՀ կառավարությունը սահմանում է ՀՀ-ում գործող կազմակերպությունների հրավերով մասնագետների կամ կազմակերպությունների կարճաժամկետ գործունեության թույլտվության կարգը։ Հաշվի առնելով, որ նշված գործառույթները նախատեսված չեն գործող օրենքով և բացակայում են դրանց հետ կապված կարգավորումները, առաջարկում ենք նախագծով սահմանել «քաղաքաշինության բնագավառի գործունեության տեսակների պատասխանատու մասնագետների» իրավունքները և պատկանությունները, ՀՀ-ում գործող կազմակերպությունների հրավերով մասնագետների կամ կազմակերպությունների  կարճաժամկետ գործունեության դեպքերի ընդհանուր դրույթները։ 
3․ Նախագծի 2-րդ հոդվածով առաջարկվում է «Քաղաքաշինության մասին» օրենքի 10․1-րդ հոդվածի 3-րդ մասի 5.1 կետը շարադրել նոր խմբագրությամբ, համաձայն որի՝ քաղաքաշինության կոմիտեն հաստատում է քաղաքաշինական նորմատիվ-տեխնիկական փաստաթղթերը, սահմանում է դրանց մշակման և հաստատման կարգերը։ Այս առումով պետք է նշենք, որ ՀՀ կառավարության 26.05.1999թ․ թիվ 351 որոշման «զ» պարբերության համաձայն՝ քաղաքաշինության բնագավառի գերատեսչական նորմատիվ-տեխնիկական փաստաթղթերի մշակումն ու հաստատումն իրականացնում են Հայաստանի Հանրապետության համապատասխան նախարարությունները, գերատեսչությունները, տարածքային կառավարման մարմինները` համաձայնեցնելով Հայաստանի Հանրապետության քաղաքաշինության նախարարության հետ։ Նշվածի համատեքստում ՏԿԵ նախարարությունը մշակել և ՀՀ վարչապետի աշխատակազմ է ներկայացրել «Ավտոմոբիլային ճանապարհների մասին» օրենքում փոփոխություններ և լրացումների կատարելու մասին» օրենքի նախագիծ, որով սահմանված է դրույթ, համաձայն որի՝ Պետական ճանապարհային մարմինը մշակում և ընդունում է ճանապարհային բնագավառի նորմատիվա-տեխնիկական փաստաթղթեր։  Պետական ճանապարհային մարմնի կողմից մշակվող նորմատիվ-տեխնիկական փաստաթղթերը հիշյալ դրույթին համապատասխան կհամաձայնեցվի ՀՀ քաղաքաշինության կոմիտեի հետ։ Ուստի առաջարկում ենք խմբագրել օրենքի 10․1-րդ հոդվածի 3-րդ մասի 5.1 կետը, նշելով, որ քաղաքաշինության կոմիտեն սահմանում է դրանց մշակման և հաստատման կարգերը, ինչպես նաև հաստատում է քաղաքաշինական նորմատիվ-տեխնիկական փաստաթղթեր, եթե ՀՀ օրենսդրությամբ այլ բան նախատեսված չէ։
	Ընդունվել է մասնակի:

ՀՀ  միջպետական և Հանրապետական նշանակության ընդհանուր օգտագործման պետական ավտոմոբիլայային ճանապարհներին հարող տարածքները կառուցապատելու կանոնակարգման միջոցառումները  սահմանված են ՀՀ կառավարության 2005 թվականի դեկտեմբերի 29-ի N2404-Ն որոշմամբ:
Առաջարկվող կարգավորումների մեծ մասը դիտարկման ենթակա է ենթաօրենսդրական ակտերի շրջանակներում՝ որպես օրենքի կիրարկումն ապահովող միջոցառումներ:
Ընդունվել է:

Առաջարկներով ներկայացված անհրաժեշտ կարգավորումները տեղ են գտել ՀՀ քաղաքաշինության կոմիտեի կողմից մշակված մեկ այլ՝  «Քաղաքաշինության մասին» օրենքում լրացումներ և փոփոխություններ կատարելու մասին» օրենքի նախագծում, որն ընդունվել է 2022 թվականի նոյեմբերի 16-ին (ՀՕ-433-Ն):  
Չի ընդունվել:

 ՀՀ քաղաքաշինության նախարարի 2014 թվականի մարտի 3-ի N65-Ն հրամանով հաստատված ՀՀՇՆ10-01-2014 «Շինարարությունում նորմատիվ փաստաթղթերի համակարգ. Հիմնական դրույթներ» շինարարական նորմերը սահմանում են շինարարությունում նորմատիվ փաստաթղթերի համակարգի հիմնական սկզբունքները և համակարգի ընդհանուր կառուցվածքը, դրանում ներառված նորմատիվ փաստաթղթերի բովանդակությանը, կառուցվածքին, շարադրմանը և ձևավորմանը ներկայացվող պահանջները, ինչպես նաև մշակման, հաստատման և կիրառման կարգը: 
    Ինչից պարզ է, որ քաղաքաշինության բնագավառի նորմատիվատեխնիկական փաստաթղթերի (բացառությամբ ազգային ստանդարտների) մշակման և հաստատման այլ կարգերի և մեթոդաբանությունների կիրառումը  գնահատվում է, որպես օրենսդրական առկա կարգավորումների երկակի մեկնաբանությունների տեղիք տվող հանգամանք: 

Որպես օրինակ հարկ է նշել ՀՀ կառավարության 1999թվականի մայիսի 26-ի <Քաղաքաշինական նորմատիվ-տեխնիկական փաստաթղթերի մշակման և հաստատման կարգը սահմանելու մասին> N 351 որոշումը, որի.

   1.<ա)>պարբերության համաձայն սահմանվել է, որ քաղաքաշինական նորմատիվ-տեխնիկական փաստաթղթերի համակարգում ընդգրկվող հանրապետական նորմատիվ-տեխնիկական փաստաթղթերը հաստատող (ընդունող բացի ազգային ստանդարտներից) պետական կառավարման մարմինը հանդիսանում է Հայաստանի Հանրապետության քաղաքաշինության նախարարությունը.

  2.<զ)> պարբերության համաձայն՝ քաղաքաշինության բնագավառի գերատեսչական նորմատիվ-տեխնիկական փաստաթղթերի մշակումն ու հաստատումն իրականացնում են Հայաստանի Հանրապետության համապատասխան նախարարությունները, գերատեսչությունները, տարածքային կառավարման մարմինները` համաձայնեցնելով Հայաստանի Հանրապետության քաղաքաշինության նախարարության հետ:

     Այն դեպքում, երբ <Քաղաքաշինության մասին> ՀՀ օրենքով, ՀՀՇՆ10-01-2014 «Շինարարությունում նորմատիվ փաստաթղթերի համակարգ. Հիմնական դրույթներ» շինարարական նորմերով և այլ իրավական ակտերով  նման եզրույթներ սահմանված չեն:

     Հատկանշական է նաև այն հանգամանքը, որ  քաղաքաշինության բնագավառի նորմատիվատեխնիկական փաստաթղթերը նորմատիվ, այսինքն պարտադիր բնույթի են ու կիրառելի քաղաքաշինական գործունեության բոլոր սուբյեկտների կողմից, ուստի դրանց հանրապետական կամ գերատեսչական դասակարգվելու պարագայում անգամ, վերջիններիս մշակման ու հաստատման համար տարբեր մեթոդաբանությունների կիրառումը հանգեցնում է երկակի մեկնաբանությունների և գրեթե կրկնվող գործառույթների, որոնք ըստ էության մաս են կազմում քաղաքաշինության ոլորտի լիազորված մարմնին (ՀՀ քաղաքաշինության կոմիտեին) օրենքով վերապահված իրավասությունների: 

    Հիմք ընդունելով <Նորմատիվ իրավական ակտերի մասին> ՀՀ օրենքի պահանջները՝ <Քաղաքաշինության մասին> օրենքում լրացումներ և փոփոխություններ կատարելու մասին> օրենքն ընդունվելուց հետո, օրենքի կիրարկումն ապահովող միջոցառումների շրջանակներում նախատեսվում է ՀՀ կառավարության 1999թվականի մայիսի 26-ի <Քաղաքաշինական նորմատիվ-տեխնիկական փաստաթղթերի մշակման և հաստատման կարգը սահմանելու մասին> N 351 որոշումը ճանաչել ուժը կորցրած:

     Միաժամանակ, հաշվի առնելով նաև այն հանգամանքը, որ նորմատիվատեխնիկական փաստաթղթերի մշակման աշխատանքները պատվիրվում են մրցութային կարգով <Գնումների մասին> ՀՀ օրենքի կարգավորումներին համապատասխան՝ գիտական, կրթական կամ գիտահետազոտական կազմակերպություններին, ուստի  Պետական ճանապարհային մարմնի կողմից մշակվել և հաստատվել չի կարող քաղաքաշինության բնագավառի որևէ նորմատիվատեխնիկական փաստաթուղթ՝ անտեսելով <Քաղաքաշինության մասին> և <Գնումների մասին>  ՀՀ օրենքների պահանջները: 
	

	8. Հանրային քննարկում՝ e-draft.am կայքում
	

	
	

	Նախագիծը հանրային քննարկման փուլ է անցել իրավական ակտերի նախագծերի հրապարակման միասնական e-draft կայքում և www.minurban.am կայքէջում:  Նախագծի վերաբերյալ առաջարկներ չեն ստացվել:  
	
	

	7. ՀՀ արդարադատության նախարարություն

	Ներկայացված «Քաղաքաշինության մասին» օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի (այսուհետ նաև՝ Նախագիծ) վերաբերյալ հարկ ենք համարում ներկայացնել հետևյալ դիտողություններն ու առաջարկությունները.
1. Նախագծի 1-ին հոդվածով «Քաղաքաշինության մասին» օրենքի (այսուհետ՝ Օրենք) նոր խմբագրությամբ շարադրվող 10-րդ հոդվածն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 2-րդ, 3-րդ և 8-րդ մասերում ամրագրված կարգավորումների պահանջներին, համաձայն որոնց՝ oրենսդրական ակտերում նորմերը շարադրվում են հերթական համար ունեցող հոդվածների տեսքով: Հոդվածի համարից առաջ գրվում է «Հոդված» բառը, օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի: Օրենսդրական ակտի հոդվածները ունենում են վերնագրեր, բացառությամբ փոփոխություն կամ լրացում նախատեսող օրենսդրական ակտերի:
2.Նախագծի 1-ին հոդվածով Օրենքի նոր խմբագրությամբ շարադրվող 10-րդ հոդվածի 1-ին մասի 2-րդ կետով առաջարկվում է նախատեսել, որ Հայաստանի Հանրապետության կառավարությունը քաղաքաշինության բնագավառում սահմանում է քաղաքաշինական փաստաթղթերի մշակման, փորձաքննության և հաստատման կարգերը, ինչպես նաև քաղաքաշինական փաստաթղթերի փորձաքննության տեսակները:
    Այս առումով հարկ է նկատի ունենալ, որ Նախագծի 1-ին հոդվածով Օրենքի նոր խմբագրությամբ շարադրվող 10-րդ հոդվածի 1-ին մասի 2-րդ կետով առաջարկվող կարգավորմանը նույնանման կարգավորում նախատեսված է նաև Օրենքի 17-րդ հոդվածի 20-րդ մասում, համաձայն որի՝ քաղաքաշինական փաստաթղթերի մշակման, փորձաքննության, համաձայնեցման, հաստատման, փոփոխման կարգերը սահմանում է Կառավարությունը:
      Այս առումով նկատի ունենալով «Նորմատիվ իրավական ակտերի մասին» օրենքի 15-րդ հոդվածի պահանջները՝ առաջարկում ենք Նախագծում և Օրենքում՝ բացառել մեկ ակտում նույնանման լիազորությունների տարբեր հոդվածներում սահմանման դեպքերը:

     3. Նախագծի 1-ին հոդվածով Օրենքի նոր խմբագրությամբ շարադրվող 10-րդ հոդվածի  1-ին մասի 13-րդ կետով առաջարկվում է նախատեսել, որ Կառավարությունը հաստատում է քաղաքաշինական գործունեության իրականացման և կառուցապատման թույլտվություների (նախագծման առաջադրանքի, շինթույլտվության, ավարտական ակտի) տրամադրման կարգը:

       Այս առումով հարկ ենք համարում նշել, որ Նախագծի 1-ին հոդվածով Օրենքի նոր խմբագրությամբ շարադրվող 10-րդ հոդվածի 1-ին մասի 13-րդ կետում կիրառվում է «կառուցապատման թույլտվություններ» ընդհանրական ձևակերպումը, մինչդեռ Օրենքում հիշյալ հասկացությունը բացակայում է: 

      Ուստի, նկատի ունենալով վերոգրյալը՝ Նախագծի 1-ին հոդվածով Օրենքի նոր խմբագրությամբ շարադրվող 10-րդ հոդվածի 1-ին մասի 13-րդ կետով նախատեսված կարգավորումն առաջարկում ենք համապատասխանեցնել «Նորմատիվ իրավական ակտերի մասին» օրենքի 15-րդ հոդվածի 1-ին մասի պահանջներին, համաձայն որոնց՝ նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ:

Բացի այդ, Նախագծի 1-ին հոդվածով Օրենքի նոր խմբագրությամբ շարադրվող 10-րդ հոդվածի 1-ին մասի 13-րդ կետով առաջարկվում է նախատեսել, որ Կառավարությունը հաստատում է շինթույլտվության տրամադրման կարգը, ավարտական ակտի տրամադրման կարգը:

Այս առումով հարկ ենք համարում անդրադառնալ հետևյալ կարգավորումներին,

Օրենքի 23-րդ հոդվածի համաձայն՝ շինարարության թույլտվությունը համայնքներում տալիս է համայնքի ղեկավարը` Կառավարության սահմանած կարգով:

Օրենքի 25-րդ հոդվածի համաձայն՝ ավարտական ակտը տալիս է համայնքի ղեկավարը` Կառավարության սահմանած կարգով։

««Քաղաքաշինության մասին» օրենքում լրացումներ և փոփոխություններ կատարելու մասին» Հայաստանի Հանրապետության օրենքի (ընդունվել է 26.05.2021, ՀՕ-233-Ն, ուժի մեջ է մտել 20.06.2021) 3-րդ հոդվածով «Քաղաքաշինության մասին» օրենքում կատարված փոփոխությամբ նախատեսվել է, որ՝ շինարարության թույլտվությունը համայնքներում տալիս է համայնքի ղեկավարը քաղաքաշինական բնագավառի պետական կառավարման լիազորված մարմնի կողմից համակարգվող քաղաքաշինական թույլտվությունների առցանց տրամադրման համակարգի միջոցով` Կառավարության սահմանած կարգով: 
Նույն օրենքի 5-րդ հոդվածով «Քաղաքաշինության մասին» օրենքում կատարված փոփոխությամբ նախատեսվել է, որ ավարտական ակտը տալիս է համայնքի ղեկավարը քաղաքաշինական բնագավառի պետական կառավարման լիազորված մարմնի կողմից համակարգվող քաղաքաշինական թույլտվությունների առցանց տրամադրման համակարգի միջոցով` Կառավարության սահմանած կարգով, որը հիմք է ավարտված օբյեկտի և դրա կազմում առանձնացված միավորների նկատմամբ իրավունքների գրանցման համար:

       Նույն օրենքի 6-րդ հոդվածի համաձայն՝ նույն օրենքի 3-5-րդ հոդվածներով սահմանված կարգավորումները գործելու են Կառավարության սահմանած կարգերն ուժի մեջ մտնելու պահից, բայց ոչ ուշ, քան 2024 թվականի դեկտեմբերի 30-ը:

       «Նորմատիվ իրավական ակտերի մասին» օրենքի 13-րդ հոդվածի 8-րդ մասում ամրագրված կարգավորման համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:

       Այս առումով նկատի ունենալով վերոգրյալը՝ հարկ ենք համարում նշել, որ Նախագծի    1-ին հոդվածով Օրենքի նոր խմբագրությամբ շարադրվող 10-րդ հոդվածի 1-ին մասի 13-րդ կետով առաջարկվող կարգավորումներն անհրաժեշտ է դիտարկել «Քաղաքաշինության մասին», ինչպես նաև «Նորմատիվ իրավական ակտերի մասին» օրենքներում ամրագրված կարգավորումների համատեքստում:

Միևնույն ժամանակ, հիմք ընդունելով «Նորմատիվ իրավական ակտերի մասին» օրենքի     15-րդ հոդվածի 2-րդ մասում ամրագրված կարգավորման պահանջները, համաձայն որոնց՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ հարկ ենք համարում նշել, որ Նախագծում անհրաժեշտ է վերանայել «շինթույլտվություն» եզրույթի կիրառումը՝ այն համապատասխանեցնելով Օրենքում կիրառվող հասկացությանը, այն է՝ «շինարարության թույլտվություն»: Նույն դիտարկումը վերաբերելի է նաև Նախագծում ամրագրված համանման այլ կարգավորումներին:

      Բացի այդ, հարկ ենք համարում նաև նշել, որ Նախագծի 1-ին հոդվածով Օրենքի նոր խմբագրությամբ շարադրվող 10-րդ հոդվածի 1-ին մասի 13-րդ կետում ամրագրված կարգավորման բովանդակությունից պարզ չէ՝ ՀՀ կառավարությունը հաստատելու է քաղաքաշինական գործունեության իրականացման տրամադրման կարգը, թե հիշյալ կարգավորման նպատակը քաղաքաշինական գործունեության իրականացման կարգը սահմանելու վերաբերյալ կարգավորման նախատեսումն է: 

Այս առոմով հարկ է նկատի ունենալ ՀՀ Սահմանադրության 6-րդ հոդվածի պահանջները, համաձայն որոնց՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
       Միևնույն ժամանակ, վերոգրյալի համատեքստում հարկ է նաև նկատի ունենալ, որ համանման դրույթ (քաղաքաշինական գործունեության իրականացման կարգը սահմանելու մասին) նախատեսված է նաև Նախագծի 1-ին հոդվածով Օրենքի նոր խմբագրությամբ շարադրվող 10-րդ հոդվածի 1-ին մասի 8-րդ կետում: 

Ուստի, Նախագիծն այս առումով անհրաժեշտ է վերանայել և հստակեցնել:

4. Նախագծի 1-ին հոդվածով Օրենքի նոր խմբագրությամբ շարադրվող 10-րդ հոդվածի 1-ին մասի 14-րդ կետով առաջարկվում է նախատեսել, որ Հայաստանի Հանրապետության կառավարությունը հաստատում է ինքնակամ կառույցների տնօրինման և քանդման (ապամոնտաժման) կարգերը:

Այս առումով հարկ է նկատի ունենալ, որ Հայաստանի Հանրապետության քաղաքացիական օրենսգրքի 188-րդ հոդվածի 1.1-ին մասի համաձայն՝ ինքնակամ կառույցը չի կարող ճանաչվել օրինական և ենթակա է քանդման (ապամոնտաժման): Նման կառույցի քանդման (ապամոնտաժման) կարգը և ժամկետները սահմանվում են Հայաստանի Հանրապետության կառավարության որոշմամբ:

Վերոգրյալ կարգավորման բովանդակությունից պարզ է դառում, որ Հայաստանի Հանրապետության քաղաքացիական օրենսգրքի համաձայն՝ ինքնակամ կառույցը ենթակա է քանդման, հետևաբար, այս առումով Նախագծով պարզաբանման կարիք ունի այն հարցը թե Նախագծի 1-ին հոդվածով Օրենքի նոր խմբագրությամբ շարադրվող 10-րդ հոդվածի 1-ին մասի    14-րդ կետում ինքնակամ կառույցի ինչ տնօրինման կարգի մասին է խոսքը:

Բացի այդ, վերոգրյալի համատեքստում հարկ է նկատի ունենալ, որ Հայաստանի Հանրապետության քաղաքացիական օրենսգրքում արդեն իսկ հիշյալ լիազորությունը Կառավարությանը վերապահվել է, նախատեսվել են նաև հիշյալ որոշման ընդունման ժամկետները, ուստի հակասություններից և կրկնություններից խուսափելու նպատակով առաջարկում ենք Նախագծի 1-ին հոդվածով Օրենքի նոր խմբագրությամբ շարադրվող 10-րդ հոդվածի 1-ին մասի 14-րդ կետով ամրագրված կարգավորումը վերանայել:  
    5. Նախագծի 1-ին հոդվածով Օրենքի նոր խմբագրությամբ շարադրվող 10-րդ հոդվածի 1-ին մասի 17-րդ կետով առաջարկվում է նախատեսել, որ Հայաստանի Հանրապետության կառավարությունը սահմանում է քաղաքաշինության բնագավառի գործունեության տեսակների պատասխանատու մասնագետների հավաստագրման, թեստավորման իրականացման և տրամադրման կարգը, հավաստագրերի ձևերը, լիցենզավորված անձանց և հավաստագրված մասնագետների ռեգիստրի ձևավորման, տվյալների փոփոխության, լրացման, վարման ռեգիստրից օգտվելու հասանելիություն ունեցող պետական մարմինների ցանկը և մոնիթորինգի իրականացման կարգը։  
      Տվյալ պարագայում  հարկ ենք համարում նշել, որ Նախագծի 1-ին հոդվածով Օրենքի նոր խմբագրությամբ շարադրվող 10-րդ հոդվածի 1-ին մասի 17-րդ կետով առաջարկվող կարգավորումն անհրաժեշտ է վերանայել՝ համապատասխանեցնելով իրավական որոշակիության սկզբունքի պահանջներին: Մասնավորապես՝ Նախագծի 1-ին հոդվածով Օրենքի նոր խմբագրությամբ շարադրվող 10-րդ հոդվածի 1-ին մասի 17-րդ կետում անհրաժեշտ է հստակեցնել թե ինչ թեստավորման տրամադրման կարգի մասին է խոսքը՝ նկատի ունենալով այն հանգամանքը, որ նույն կետում նշվում է նաև թեստավորման իրականացման կարգը սահմանելու Հայաստանի Հանրապետության կառավարության լիազորության մասին, բայց այդ անհրաժեշտ է հստակեցնել թե ինչ հավաստագրի, տվյալների փոփոխության և լրացման, մոնիթորինգի իրականացման մասին է խոսքը: Միևնույն ժամանակ, Նախագծի 1-ին հոդվածով Օրենքի նոր խմբագրությամբ շարադրվող 10-րդ հոդվածի 1-ին մասի 17-րդ կետում ամրագրված կարգավորումները անհրաժեշտ է շարադրել այնպես, որ հստակ պարզ լինի որ դեպքում է Հայաստանի Հանրապետության կառավարությունը լիազորվելու սահմանելու Կարգ, իսկ որ դեպքում՝ օրինակ հիշյալ կարգավորման պարագայում՝ Ցանկ: 

     Այս առումով հարկ է նկատի ունենալ՝ որ՝
Հայաստանի Հանրապետության Սահմանադրության 6-րդ հոդվածի 1-ին մասի համաձայն՝  պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:

      Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
      Սահմանադրական դատարանը իր մի շարք որոշումներում անդրադառնալով իրավական որոշակիության սկզբունքին, նշել, է, որ «օրենքը պետք է համապատասխանի նաև Մարդու իրավունքների եվրոպական դատարանի մի շարք վճիռներում արտահայտված այն իրավական դիրքորոշմանը, համաձայն որի՝ որևէ իրավական նորմ չի կարող համարվել «օրենք», եթե այն չի համապատասխանում իրավական որոշակիության (res judicata) սկզբունքին, այսինքն՝ ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը» (ՍԴՈ-630), 

       «Իրավական պետության սկզբունքը, ի թիվս այլնի, պահանջում է նաև իրավական օրենքի առկայություն։ Վերջինս պետք է լինի բավականաչափ մատչելի՝ իրավունքի սուբյեկտները պետք է համապատասխան հանգամանքներում հնարավորություն ունենան կողմնորոշվելու, թե տվյալ դեպքում ինչ իրավական նորմեր են կիրառվում։ Նորմը չի կարող համարվել «օրենք», եթե այն ձևակերպված չէ բավարար ճշգրտությամբ, որը թույլ կտա իրավաբանական և ֆիզիկական անձանց դրան համապատասխանեցնել իրենց վարքագիծը. նրանք պետք է հնարավորություն ունենան կանխատեսել այն հետևանքները, որոնք կարող է առաջացնել տվյալ գործողությունը։ (ՍԴՈ-753):

     Միևնույն ժամանակ, վերոգրյալի համատեքստում հարկ ենք համարում նշել, որ եթե Նախագծի 1-ին հոդվածով Օրենքի նոր խմբագրությամբ շարադրվող 10-րդ հոդվածի 1-ին մասի 17-րդ կետում խոսքը պետական քաղաքաշինական կադաստրի վարման և քաղաքաշինական գործունեության մոնիթորինգի անցկացման կարգի մասին է, ապա անհրաժեշտ է նկատի ունենալ, որ հիշյալ իրավասությունը ՀՀ կառավարությանը վերապահվել է  «Քաղաքաշինության մասին»  օրենքի 20-րդ հոդվածով, համաձայն որի՝ պետական քաղաքաշինական կադաստրի վարման և քաղաքաշինական գործունեության մոնիթորինգի անցկացման կարգը սահմանում է Կառավարությունը:

    Նույն դիտարկումը վերաբերելի է նաև Օրենքի նոր խմբագրությամբ շարադրվող 10-րդ հոդվածի 1-ին մասի 18-րդ կետում ամրագրված կարգավորմանը:
     6. Օրենքի նոր խմբագրությամբ շարադրվող 10-րդ հոդվածի 1-ին մասի 19-րդ կետով առաջարկվում է նախատեսել, որ ՀՀ կառավարությունը սահմանում է Հայաստանի Հանրապետությունում գործող կազմակերպությունների նախաձեռնությամբ կամ հրավերով օտարերկրյա մասնագետների և կազմակերպությունների կարճաժամկետ գործունեության թույլտվության տրամադրման կարգը՝ քաղաքաշինության բնագավառի պետական կառավարման մարմնի ներկայացմամբ։ 
      Այս առումով հարկ ենք համարում նշել, որ Օրենքի նոր խմբագրությամբ շարադրվող 10-րդ հոդվածի 1-ին մասի 19-րդ կետով ամրագրված կարգավորումն անհրաժեշտ է դիտարկել սույն եզրակացությամբ ներկայացված դիտարկումների համատեքստում՝ համապատասխանեցնելով իրավական որոշակիության սկզբունքի պահանջներին: Մասավորապես՝ Օրենքի նոր խմբագրությամբ շարադրվող 10-րդ հոդվածի 1-ին մասի 19-րդ կետում անհրաժեշտ է հստակեցնել այն հարցը թե ինչ կարճաժամկետ գործունեության թույլտվության մասին է խոսքը՝ նկատի ունենալով այն հանգամանքը, որ Օրենքում հիշյալ գործունեության թույլտվության մասին կարգավորումները բացակայում են: Բացի այդ, Օրենքի նոր խմբագրությամբ շարադրվող 10-րդ հոդվածի 1-ին մասի 19-րդ կետում անհրաժեշտ է վերանայել և հստակեցնել «Հայաստանի Հանրապետությունում գործող կազմակերպությունների նախաձեռնությամբ կամ հրավերով» ձևակերպումը:

        Միևնույն ժամանակ, հարկ է նկատի ունենալ, որ հիշյալ կարգավորմանը համապատասխան անհրաժեշտ է փոփոխություն կատարել նաև Օրենքի 10.1-ին հոդվածում՝ նկատի ունենալով այն հանգամանքը, որ քաղաքաշինության բնագավառի պետական կառավարման մարմնի լիազորությունները սահմանված են Օրենքի 10.1-ին հոդվածում:
      7. Օրենքի նոր խմբագրությամբ շարադրվող 10-րդ հոդվածի 1-ին մասի 22-րդ կետով առաջարկվում է նախատեսել, որ Հայաստանի Հանրապետության կառավարությունը սահմանում է հողերի օգտագործման սխեմաների մշակման ու հաստատման կարգերը:

       Այս առումով հարկ ենք համարում նշել, որ Հայաստանի Հանրապետության հողային օրենսգրքի 29-րդ հոդվածի 3-րդ մասի համաձայն՝ Հողերի օգտագործման սխեմաներին ներկայացվող տեխնիկական պահանջներն ու չափանիշները և սխեմայի իրականացման նկատմամբ վերահսկողության կարգը սահմանում է կառավարությունը:
       «Տեղական ինքնակառավարման մասին» օրենքի 43-րդ հոդվածի 1-ին մասի 1-ին կետի համաձայն՝ Համայնքի ղեկավարը հողօգտագործման բնագավառում իրականացնում է հետևյալ սեփական լիազորությունները. 1) օրենքով սահմանված դեպքերում և կարգով կազմում է համայնքների հողերի օգտագործման սխեմաներն ու քաղաքաշինական ծրագրային փաստաթղթերը և ներկայացնում համայնքի ավագանու հաստատմանը.

     «Տեղական ինքնակառավարման մասին» օրենքի 18-րդ հոդվածի 1-ին մասի 31-րդ կետի համաձայն՝ Համայնքի ավագանին Հայաստանի Հանրապետության օրենսդրությամբ սահմանված դեպքերում և կարգով որոշում է ընդունում համայնքի հողերի օգտագործման սխեմաները հաստատելու մասին:

      «Տեղական ինքնակառավարման մասին» օրենքի 16-րդ հոդվածով նախեսված է համայնքի ավագանու նիստի անցկացման և դրա ընթացքում համայնքի ավագանու որոշումների ընդունման կարգը:

      Տվյալ պարագայում նկատի ունենալով վերոգրյալ իրավական կարգավորումները՝ Նախագծով պարզաբանման և հստակեցման կարիք ունի այն հարցը, թե Նախագծով նախատեսված հողերի օգտագործման սխեմաների մշակման կարգում նախատեսված դրույթները արդյոք նույնանալու են Հայաստանի Հանրապետության հողային օրենսգրքի 29-րդ հոդվածի 3-րդ մասում նախատեսված կարգի դրույթներին (հողերի օգտագործման սխեմաներին ներկայացվող տեխնիկական պահանջներն ու չափանիշները), թե ոչ:

       Այս առումով հարկ ենք համարում նշել, որ եթե Օրենքի նոր խմբագրությամբ շարադրվող 10-րդ հոդվածի 1-ին մասի 22-րդ կետում խոսքը հողերի օգտագործման սխեմաներին ներկայացվող տեխնիկական պահանջների ու չափանիշների սահմանման մասին է, ապա հարկ է նկատի ունենալ, որ հիշյալ լիազորությունը արդեն իսկ Կառավարությանը վերապահված է Հայաստանի Հանրապետության հողային օրենսգրքով:

         Միևնույն ժամանակ, նկատի ունենալով «Տեղական ինքնակառավարման մասին» օրենքի կարգավորումները՝ Նախագծով պարզաբանման կարիք ունի նաև այն հարցը, թե  Օրենքի նոր խմբագրությամբ շարադրվող 10-րդ հոդվածի 1-ին մասի 22-րդ կետում հողերի օգտագործման սխեմաների հաստատման ինչ կարգի մասին է խոսքը:
        8. Օրենքի նոր խմբագրությամբ շարադրվող 10-րդ հոդվածի 1-ին մասի 23-րդ կետով առաջարկվում է նախատեսել, որ Հայաստանի Հանրապետության կառավարությունը հաստատում է քաղաքաշինական ծրագրային փաստաթղթերի և քաղաքաշինական համալիր փորձաքննության հանձնաժողովների ստեղծման և գործունեության կարգերը:

      Այս առումով հարկ ենք համարոււմ նշել, որ Օրենքի նոր խմբագրությամբ շարադրվող 10-րդ հոդվածի 1-ին մասի 23-րդ կետում նախատեսված կարգավորումն անհրաժեշտ է վերանայել և հստակեցնել: Մասնավորապես, Օրենքի նոր խմբագրությամբ շարադրվող 10-րդ հոդվածի 1-ին մասի 23-րդ կետում անհրաժեշտ է վերանայել «քաղաքաշինական ծրագրային փաստաթղթերի ստեղծման և գործունեության կարգը» ձևակերպումը։
      9. Նախագծի 3-րդ հոդվածում «10.1-ին հոդվածի 16-րդ կետը» բառերն անհրաժեշտ է փոխարինել «10.1-ին հոդվածի 3-րդ մասի 16-րդ կետը» բառերով:

       Միաժամանակ, Նախագծի 3-րդ հոդվածում «խմբագրել հետևյալ բովանդակությամբ» բառերն անհրաժեշտ է փոխարինել «շարադրել հետևյալ խմբագրությամբ» բառերով: Նույն դիտարկումը վերաբերելի է նաև Նախագծի 4-րդ, 6-րդ և 7-րդ հոդվածներին:

       10. Նախագծի 1-ին հոդվածով Օրենքի նոր խմբագրությամբ շարադրվող 10-րդ հոդվածով Կառավարության իրավասությունները սահմանված են սպառիչ կերպով, մինչդեռ «Քաղաքաշինության մասին» օրենքով Կառավարությանը վերապահված են նաև այլ իրավասություններ: Ուստի նկատի ունենալով վերոգրյալը՝ Նախագծում առաջարկում ենք նախատեսել, որ Կառավարությունը իրականացնում է նաև օրենքով նախատեսված այլ իրավասություններ:
       11. Նախագծի 3-րդ հոդվածով առաջարկվում է Օրենքի 10.1-ին հոդվածի 3-րդ մասի 16-րդ կետը շարադրել նոր խմբագրությամբ, նախատեսելով, որ՝ քաղաքաշինության բնագավառի պետական կառավարման մարմինը՝ Քաղաքաշինության կոմիտեն մշակում և հաստատում է քաղաքաշինական կադաստրի վարման կարգը և համակարգում է այդ աշխատանքները:
        Տվյալ պարագայում  հարկ ենք համարում նշել, որ «Քաղաքաշինության մասին» օրենքի 20-րդ հոդվածի համաձայն՝ պետական քաղաքաշինական կադաստրի վարման և քաղաքաշինական գործունեության մոնիթորինգի անցկացման կարգը սահմանում է Կառավարությունը:

        Վերոգրյալ կարգավորումից պարզ է դառնում, որ պետական քաղաքաշինական կադաստրի վարման կարգը սահմանում է Կառավարությունը: Այս առումով նկատի ունենալով նշվածը՝ Նախագծի 3-րդ հոդվածով Օրենքի 10․1-ին հոդվածի 3-րդ մասի նոր խմբագրությամբ շարադրվող 16-րդ կետում պարզաբանման կարիք ունի այն հարցը, թե ինչ քաղաքաշինական կադաստրի վարման կարգի մասին է խոսքը: Նշվածի համատեսքտում, հարկ ենք համարում նշել, որ եթե խոսքը պետական քաղաքաշինական կադաստրի վարման մասին է, ապա Նախագծով նախատեսված կարգավորումներն անհրաժեշտ է դիտարկել Օրենքում ամրագրված կարգավորումների համատեքստում:
      12. Նախագծի 4-րդ հոդվածով առաջարկվում է Օրենքի 10.1-ին հոդվածի 3-րդ մասում լրացնել նոր 30-րդ կետ, արդյունքում նախատեսելով, որ Կոմիտեն մշակում է քաղաքաշինության գործունեության ապահովման համար անհրաժեշտ մեթոդական ցուցումներ, ուղեցույցներ, ձեռնարկներ և տերմիններ:

      Այս առումով հարկ ենք համարում նշել, որ Օրենքի 10.1-ին հոդվածի 3-րդ մասում լրացվող նոր 30-րդ կետում պարզաբանման կարիք ունի այն հարցը, թե ինչ տերմինների մասին է խոսքը: Միևնույն ժամանակ, հարկ ենք համարում նշել, որ Օրենքի 10.1-ին հոդվածի 3-րդ մասում լրացվող նոր 30-րդ կետում նշվում է միայն մեթոդական ցուցումներ, ուղեցույցներ մշակելու մասին, մինչդեռ հիշյալ կարգավորումից պարզ չէ՝ թե նույն կետում նշված ուղեցույցները որ մարմնի կողմից են հաստատվելու:
      13. Նախագծի 4-րդ հոդվածով առաջարկվում է Օրենքի 10.1-ին հոդվածի 3-րդ մասում լրացնել նոր 31-րդ կետ, նախատեսելով, որ Կոմիտեն մշակում է շենքերի և շինությունների սեյսմակայունության (երկրաշարժադիմացկունության) բարելավման ռազմավարությունը և միջոցառումների ծրագիրը:

        Այս առումով հարկ ենք համարում նշել, որ Նախագծի 1-ին հոդվածով Օրենքի նոր խմբագրությամբ շարադրվող 10-րդ հոդվածի համաձայն՝ Կառավարությունը հաստատում է շենքերի և շինությունների սեյսմակայունության (երկրաշարժադիմացկունության) բարելավման ռազմավարությունը:

       Տվյալ պարագայում նկատի ունենալով այն հանգամանքը, որ Հայաստանի Հանրապետության կառավարությունը հաստատելու է միայն շենքերի և շինությունների սեյսմակայունության (երկրաշարժադիմացկունության) բարելավման ռազմավարությունը, Նախագծով պարզաբանման կարիք ունի այն հարցը, թե ով է հաստատելու հիշյալ ռազմավարությունից բխող միջոցառումների ծրագիրը:
      14. Նախագծի 4-րդ հոդվածով առաջարկվում է Օրենքի 10.1-ին հոդվածի 3-րդ մասում լրացնել նոր 34-րդ կետ, արդյունքում նախատեսելով, որ Կոմիտեն հաստատում է քաղաքաշինության բնագավառում լիցենզավորված անձանց կողմից ներկայացվող հաշվետվության և քաղաքաշինության բնագավառի մասնագետների հետ կնքվող աշխատանքային պայմանագրերի օրինակելի ձևերը, մասնագիտական որակավորման թեստավորման հարցաշարերը, հայտարարության տեքստին ներկայացվող պահանջները:

Այս առումով Նախագծի 4-րդ հոդվածով Օրենքի 10.1-ին հոդվածի 3-րդ մասում լրացվող նոր 34-րդ կետում անհրաժեշտ է հստակեցնել թե ինչ մասնագիտական որակավորման թեստավորման հարցաշարարերի մասին է խոսքը, ինչ հայտարարության տեքստին ներկայացվող պահանջներ է սահմանելու Կոմիտեն:

        Նույն դիտարկումը վերաբերելի է նաև Նախագծի 4-րդ հոդվածով Օրենքի 10.1-ին հոդվածի 3-րդ մասում լրացվող նոր 40-րդ կետին, որտեղ անհրաժեշտ է հստակեցնել թե ինչ միջգերատեսչական հանձնաժողովի որոշման  և մասնագիտական եզրակացության օրինակելի ձևերի մասին է խոսքը:
        15. Նախագծի 6-րդ և 7-րդ հոդվածներում ««Քաղաքաշինության մասին» ՀՀ օրենքի» բառերն անհրաժեշտ է փոխարինել «Օրենքի» բառով՝ նկատի ունենալով Նախագծի 1-ին հոդվածում ամրագրված կարգավորումը:

     16. Նախագծի 6-րդ հոդվածով առաջարկվում է Օրենքի 19-րդ հոդվածի զ կետը շարադրել նոր խմբագրությամբ: Նախագծի 7-րդ հոդվածով առաջարկվում է նոր խմբագրությամբ շարադրել Օրենքի 19-րդ հոդվածի վերջին պարբերությունը:
      Այս առումով առաջարկում ենք Օրենքի 19-րդ հոդվածը ամբողջությամբ շարադրել նոր խմբագրությամբ՝ պահպանելով նաև «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջներին, համաձայն որոնց՝ Օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:

          17. Նախագծի 8-րդ հոդվածով առաջարկվում է նախատեսել, որ Կառավարությունը նույն օրենքն ուժի մեջ մտնելուց հետո մեկ տարվա ընթացքում ապահովում է նույն օրենքից բխող որոշումների ընդունումը:

        Այս առումով նկատի ունենալով այն հանգամանքը, որ նույն օրենքից բխող Կառավարության մի շարք որոշումների համար այլ օրենքներով արդեն իսկ նախատեսվել են այլ ժամկետներ՝ Նախագծի 8-րդ հոդվածով առաջարկվող կարգավորումն անհրաժեշտ է դիտարկել հիշյալ կարգավորումների համատեքստում:
	 Ընդունվել է:

 Նախագծում կատարվել է համապատասխան լրացում:

 Ընդունվել է:

 Նախագծում կատարվել է համապատասխան փոփոխություն:

 Ընդունվել է:
 Նախագծում կատարվել է համապատասխան փոփոխություն:
 Ընդունվել է:

 Նախագծից հոդվածները հանվել են:

Ընդունվել է ի գիտություն:

 Նախագծի խմբագրման արդյունքում նշված դրույթը Նախագծից հանվել է:

Ընդունվել է ի գիտություն:

 Նախագծի խմբագրման արդյունքում նշված դրույթները հանվել են:

 Ընդունվել է:

 Նախագծում կատարվել է համապատասխան փոփոխություն,
նշված դրույթը հանվել է:
Ընդունվել է:

 Նախագծում կատարվել է համապատասխան փոփոխություն:

 Նախագծի խմբագրման արդյունքում նշված դրույթը հանվել է:
Ընդունվել է ի գիտություն:

 Նախագծի խմբագրման արդյունքում հիշյալ դրույթը հանվել է:

 Ընդունվել է:

 Նախագծում կատարվել է համապատասխան լրացում :
Ընդունվել է:

 Նախագծում կատարվել է համապատասխան փոփոխություն, նշված դրույթը հանվել է:

 Ընդունվել է:

 Նախագծում կատարվել են համապատասխան փոփոխություններ:

Ընդունվել է:

 Նախագծում կատարվել է համապատասխան լրացում:

Ընդունվել է:

 Նախագծում կատարվել է համապատասխան փոփոխություն, խմբագրման արդյունքում հիշյալ դրույթը հանվել է:

Ընդունվել է:
 Նախագծում կատարվել է համապատասխան փոփոխություն:

 Ընդունվել է:

 Նախագծում կատարվել է համապատասխան փոփոխություն: 

 Ընդունվել է:

 Նախագծում կատարվել է համապատասխան փոփոխություն:


	


